
به‌شى یه‌كه‌م: راپۆرت

بۆ بەرێوەبردنی هەر وڵاتێک، چەند سیستەمێک هەن، لەوانە:
1. سیستەمی مەرکەزی: واتا گەڕاندنەوەی سەرجەم دەسەڵاتەکان 
بۆ ناوه‌ند )مەرکەز( و تەنها یەک کەس بڕیاری لێدەدات، کەمتری 

دەسەڵات بە وەزیر و پاشان بەڕێو بەره‌ گشتییه‌كان دەدرێت.
2. سیســتەمی لامەرکــەزی: بەپێجەوانــەوە پێدانــی دەســەڵاتی 
تەواوەتیــە بــه‌ ناوچــه‌كان و هیچ دەســەڵاتێکی فیعلــی خۆجێی 
ناگەڕێتەوە بۆ ناوه‌ند، بەڵکو بەپێ جوگرافیایی شوێنەکە دەسەڵات 
بەیەکەی کارگێری و فه‌رمانگه‌كان ده‌درێت و ده‌سه‌ڵاتى ناوه‌ند له‌ 

هه‌ندێك بواری گشتى دایه‌.

3. سیســتەمی نیمچە لامەرکەزی: واتە شــۆڕکردنەوەی دەسەڵات 
لە ناوەندەوە بەشــێوەیی جیا جیا، لە ســەر ئاستی وەزارەتەکان 

دەسەڵاتەکان شۆڕکراونەتەوە.
لەم راپۆرتەدا لە بارەی پرســی ناوەندێتی لەدەســەڵات و پێدانی 
بەیەکــە کارگێڕیــەکان لــه‌ ســنورى ئیــداره‌ى گه‌رمیــان لە روی 
کارگێڕی و یاســایی و دارایی بەدواداچون کراوە، کە تێیدا له‌گه‌ڵ 
سەرپەرشــتیاری ئیــدارەی گەرمیــان و قایمقامی قــەزای کەلار و 
ژماره‌یــه‌ك بەرێوبــەری گشــتی و بەڕێوبــەری ناحیە و ســەرۆکی 

شارەوانی و کەسانی شارەزا گفتوگۆ کراوە.

پێشه‌كى

یه‌كه‌م: جۆره‌كانی دەسەڵات له‌ ئیداره‌ى گه‌رمیان
سەرپەرشــتیاری ئیــدارەی گەرمیــان دەڵێــت: بەشــێکی زۆری 
دەســەڵاتەکانمان مەرکەزیە و پەیوەندی بە رەزامەندبونی ئێمەوە 

نیە.
بە پێی یاسای ژمارە ٣ـــى ساڵی ٢٠٠٩، ئەرک و دەسەڵاتی یەکە 

کارگێڕییەکان لەوانەش پارێزگار دیاریکراوە.
جه‌لال شــێخ نوری، سەرپەرشــتیاری ئیدارەی گەرمیان، لەبارەی 
ئەو دەسەڵاتەی ئێستا لە وەزارەتی ناوخۆوە بۆیان شۆڕکراوەتەوە، 
دەڵێت: ئەو دەســەڵاتەی هەمانــە پەیوەندی بە رازی بون و رازی 
نەبونی ئێمەوە نیە، ئەوەشی هەیە بەشێکی بەشێوەی لامەرکەزی 

پێمان دراوە، بەڵام بەشە زۆرەکەی مەرکەزیە.
پۆستەکانی سنوری گەرمیان لە نێوان یەکێتی و گۆڕان دابەشکراوان 
و هه‌ندێــك لایه‌نــى تری وه‌كــو: یه‌كگرتوى ئیســامی و كۆمه‌ڵی 

دادگه‌ریی به‌شدارییان پێكراوه‌.
جەلال شــیخ نوری، باســی له‌وه‌كرد: گرفتی ئێمە ئێســتا ئەوەیە 
گەر بەرێوبەرێک لاببرێت، دەبێت بەبڕیاری خودی حزبەکەی بێت، 
ئێمە تەنها دەسەڵاتی پێشنیار کردنمان هەیە، هەندێكجار کێشەی 

ئەوەمان بۆ دروست دەکات کە لەلایەن حزبەکەی دەبێت دابنرێت 
و ئه‌وانیش درەنگ ئەو کارە دەکەن.

دەشــڵێت: ئەگەر ئه‌دائــی بەرێوبەرەکە باش نەبێــت، ئێمه‌ ته‌نها 
پێشنیارمان لایە بۆ گۆڕینی.

ئه‌ندامێكــى ئه‌نجومه‌نــى پارێزگاى ســلێمانیش باس لــه‌وه‌ده‌كات 
ده‌ســه‌ڵاتى ده‌زگا حكومییه‌ خۆجێییه‌كان سنوردارن و سیسته‌مى 

به‌ڕێوه‌بردن به‌ ته‌واوى مه‌ركه‌زییه‌.
بەرزان شــێخ محەمەد، كه‌ هاوكات ســه‌رۆكى لیژنەی لامەرکەزییه‌ 
له‌ ئه‌نجومه‌نى پارێزگاى سلێمانى، ده‌ڵێت: ئەوەی ئێستا لە هەرێم 
هەیــە نیمچە لامەرکــەزی نیە، بەڵکو مەرکەزیه‌تــی تەواوە، تەنها 
بەشــێک لــە دەســەڵاتەکان شــۆڕکراونەتەوە و جیاوازییش کراوە  

لەبودجەکانیان.
پێیشــوایه‌ لایه‌نه‌ سیاســیه‌كان رێگرن له‌ پیاده‌كردنى سیســته‌مى 
لامه‌ركــه‌زی »لایەنــەکان رێگــرن لــە به‌رقه‌راربونــى سیســتەمی 

نامەرکەزی، چونکە دەتوانرێت بەسانایی ئەنجامبدرێت«.

دوه‌م: جۆره‌كانی دەسەڵات له‌ بەڕێوبەرایه‌تی و بەڕێوبەرایه‌تییە گشتیەکان
جۆری دەســەڵاتەکان بەپێی هەر وەزارەتێک گۆڕانکاری بەســەردا 
دێت. پەروەردەی گەرمیان دەســەڵاتەکانی دابەش دەبێت بەســەر 

)کارگێڕی، دارایی، هونەری و یاسایی(.
ئــەم دەســەڵاتە بۆبەڕێوبەری گشــتی تەندروســتی گەرمیان بەم 

جۆرەیە: )کارگێڕی و دارایی(.
لە گەڵیشیدا بەڕێوبەری گشتی کشتوكاڵی گەرمیان دەسەڵاتەکانی 

بەمجۆرەیە: )کارگێڕی، دارایی، یاسایی و هونەری(.
بەوتەی بەرێوبەری گشــتی شــارەوانیەکانی گەرمیانیش، تەنها دو 

جۆر دەسەڵاتیان هەیە )کارگێڕی و دارایی(.
وەبەرهێنانی گەرمیانیش جۆری دەســەڵاتەکانی هەر ســێ جۆری 

)کارگێڕی، داریی و یاسایی(ـە.
بەنمونە جۆرەکانی دەسەڵات لە ئاستی  بەرێوبەرایەتیەک، لەوانە 
بەڕێوبەرایەتــی پەروەردەی قەزای کــەلار )کارگێری، تەکنیکی و 

دارایی(ـه‌.
جــۆری دەســەڵاتەکان ئه‌گەرچــی بەتێكــڕا هاوشــێوەن، بەڵام لە 

چەندێتی دەسەڵاتپێدان دا جیاوازن.

11. دەسەڵاتی کارگێڕی. دەسەڵاتی کارگێڕی

پێدانی دەســەڵاتی کارگێری لە بەڕێوبەرایەتیەک بۆ یەکێکی دیکە 
جیاوازە، بەڕێوبەری گشــتى تەندروستی گەرمیان دەڵێت: بەهۆی 
بابەته‌ سیاســی و ئابوریەکانەوە دەســەڵاتی پێویستی کارگێڕیان 
نیە، بەڕێوبەری گشتى شارەوانیەکانی گەرمیانیش دەسەڵاتەکانیان 

بە هی »سەر پەڕە« دەزانێت.
پێدانــی مۆڵەتی ئاســایی، مۆڵەتــی بێ موچە، بــە دواداچون بۆ 
دەوامی فەرمانبەران، گواستنەوەی فەرمانبەر لە بەڕێوبەرایەتیەک 
بــۆ یەکێکــی دیکــە ، لێپێچینەوە لە گــەڵ فەرمانبــەر، دیارترین 

دەسەڵاتە کارگێڕیەکانی بەڕێوبەرە گشتیەکانن.
چەندێتــی پێدانــی ئــەم دەســەڵاتانە وه‌ك بەرێوبــەری گشــتی 
تەندروســتی گەرمیــان، د. ســیروان محەمــەد باســی لێــدەکات، 
سەرباری ئەوەی بەپێی پێویست نیە، سیستەمی سیاسی، ئابوری 
و کۆمەڵایەتی کاریگەری زۆری لەسەر هەبوە و نەتوانراوە فەراهەم 
بکرێت. دەشــڵێت: بۆ کردنەوەی مەڵبەندێکی تەندروستی، دەبێت 
وەزارەت بڕیــار بــدات کە جاری واهه‌یە ٦ مانــگ دەخایەنێت، كه‌ 

ئەمەش رۆتیناتە.
ئەم گرفتانە بۆ بەڕێوبەری گشــتی شارەوانیەکانی گه‌رمیان، زیاتر 

جێی رەخنە کردنە.

بەرزان کەریم، دەڵێت: بەیاســا دەســەڵاتمان پێدەدەرێت، کەچی 
وەزیر بە رێنماییەک لێمان وەردەگرێتەوە، بۆیە دەســەڵاتەکان لە 

سەر پەڕە زۆرن، بەڵام بۆ جێبەجێکردن لێمان وەرگیراوەتەوە.
وتیشی: بۆ دانان و لادانی گرێبەستێک دەبێت نوسراو بۆ وەزارەتی 
شــارەوانی بکەیــن، ئەوانیش بــۆ وەزارەتی دارایــی و داراییش بە 
٨ مانــگ وەڵام دەداتــەوە، كه‌چــى لە رێنمایەکانیــش دا ٦ مانگ 
دیاریکــراوە، بەمەش زۆرترین میلاکمان لە شــارەوانیەکانی قەزای 

کەلار، خانەقین، کفری و ناحیەی رزگاری فەوتاوە.
دارا ئەحمەد، بەڕێوبەری گشــتی پەروەردەی گەرمیان، ئه‌گەرچی 
دەســەڵاتە کارگێڕیەکانیــان بە گونجاو دەزانێت، بەڵام دەشــڵێت: 
پێویستە دەسەڵاتی زیاتریان پێبدرێت، ئه‌مه‌ش بۆچونى بەڕێوبەری 

گشتی کشتوکاڵی گەرمیانیشە.
هــاوکات جێــی رەخنەیە بــۆ جێگــری سەرپەرشــتیاری ئیدارەی 
گەرمیان، کە بەڕێوبەرایتیەکی گشــتى بەنمونە وەک کارەبا، کاری 

تەندەرینکردنی دەگەڕێتەوە بۆ لای ئیدارەی گەرمیان.
رامیــار عه‌بدولڕه‌حمــان، دەڵێــت: خۆیــان ســەرجەم کارەکانیان 

ئەنجامدەدەن، پێویستە ئەو دەسەڵاتە لای خۆیان بێت.

22. دەسەڵاتی دارایی. دەسەڵاتی دارایی
»هیــچ دەســەڵاتێکی دارایمان نیــە«، ئەمە وتــەی بەڕێو بەری 
گشــتی تەندروســتی گەرمیانە. هــاوکات بەڕێوبــەری رێگاوبانی 
گەرمیان دەڵێت: بودجە نەبێت واتا هیچ دەســەڵاتێکمان بایەخی 
نیە، شارەوانی گەرمیانیش باس لەوەدەکات دەسەڵاتی کڕینی دو 

تایەی شۆفڵێکیان نیە.
تەندروســتی گەرمیــان لەگەڵ گرفتــە کارگێڕیەکانی دا بەخراپتر 
باس لە دەســەڵاتی داراییان دەکات و دەڵێت: هیچ دەسەڵاتێکی 

داراییان نیە.
د. سیروان محەمەد، وتیشی: ئەمە دەسەڵات نیە کە پێماندراوە، 
چەندین گرفتی بۆ دروســتکردوین، کۆمپانیاکان مانیان گرتوە لە 

کارکردن.
دەشــڵێت: دەبێــت لــەو  ١٠٠ ملیــۆن دینــارەی بۆمــان دابیــن 
کــراوە تەنهــا فریای پارە تەحویلکردن بکەویــن لە بەنزینەوە بۆ 

نۆژەنکردنەوە و ئیفاد.
وتیشــی: ئێستا لە کاتێکدا نەخۆشخانەی شه‌هید شیره‌ی نەقیب 
نــۆژەن دەکرێتەوە، هیچــی لای من نیــە و رێكخراوێک ئەنجامی 

دەدات.
عەدنــان خەلیل، به‌ڕێوبــه‌رى رێگاوبانی گەرمیــان، وەک ئەوەی 
پێدانی هیچ دەسەڵاتێک نەتوانرێت پیادە بکرێت، دەڵێت: بودجە 
نەبێــت هیچمان نیە، لەکاتێکدا ئێمــە لایەنێكی خزمەتگوزارین و 

ده‌بێت پارەمان بۆ سەرف بکرێت.
گرفته‌كه‌ له‌لای به‌ڕێوبه‌رایه‌تى گشــتى شــارەوانیەکانی گەرمیان 
زەقترە، لەکاتێکدا بۆیان هەیە داهاتی ٪١٥ـــى شــارەوانی بەکار 

بهێننەوە، بەڵام دەبێت هێشتا بگەڕێنەوە بۆ وەزارەتی دارایی.
به‌رزان كه‌ریم، به‌ڕێوبه‌رى گشــتى شاره‌وانیه‌كانى گه‌رمیان وتى: 
بۆئــەم رێــکارە داوامانکردوە لــە رێگەی لیژنەیەکــەوە چاودێری 
بکرێت و دەسەڵات بدرێتە بەڕێوبەرە گشتییەکان، بەڵام نەکراوە.
به‌وتــه‌ى خۆیان ده‌ســه‌ڵاتى داراییــان هێندە بەرتەســکە، وه‌ك 
ئاماژه‌ى پێدا »ئه‌گەر بمانەوێت دار بکڕین بۆ مەبەســتی ســەوز 
کــردن، یاخــود بۆ کڕینی دو تایەی شــۆفڵێک، ده‌بێت نوســراو 

بکەیــن بــۆ وەزارەتی شــارەوانی و پاشــان ره‌زامه‌ندى لەســەر 
بکرێت، لە کاتێکدا دەتوانرا لای خۆمان بێت و پاشان وێنەیەکی 

بگەڕێنینەوە بۆ وەزارەت«.
به‌ڕێوبــه‌رى کشــتوکاڵی گەرمیــان دەڵێت: ئــەو داهاتەی  هەیە 
بەشێوەیەکی مەرکەزی کۆدەکرێتەوە، بەڵام بەهیج جۆرێک مافی 

تەسەروفکردنمان پێوه‌ی نیە.
شادیە حسێن، دەشڵێت: ساڵانی پێشو لە دەروازەی پەروێزخان 
داهاتی پشــكنینمان هەبو، بەڵام ئێستا گواستراوەتەوە وەزارەتی 

دارایی و ئەوەشمان نه‌ما.
کشــتوکاڵی گەرمیان کە کێشــەی وشکەســاڵی ٢ ساڵە بەرۆکی 
جوتیارەکانی ســنورەکەی گرتوه‌، کەچی هیــچ بڕە بودجەیەکی 
نیە کە پاڵپشــتی جوتیارەکانی پێبکات، ئه‌مه‌ ســه‌ره‌ڕای ئه‌وه‌ى 

کە ساڵانی پێشوتر بۆیان خەرج کراوە.
ره‌وشــه‌كه‌ ته‌نها بۆ ئــه‌و به‌ڕێوبه‌رایه‌تیانه‌ نیه‌ كــه‌ داهاتیان نیه‌ 
یــان كه‌مه‌، به‌ڵكو له‌ شــوێنێكى وه‌كــو ده‌روازه‌ى په‌روێزخانیش 

به‌هه‌مانشێوه‌یه‌.
گەرچی دەروازەكه‌ ســەرچاوەیەکی ســەرەکی داهاتی ناوخۆیە لە 
هەرێــم، بەڵام ناتوانــراوە پارە بۆ خودی مەرزەکەش دابنرێت کە 

خاڵیە لە خزمەتگوزاری.
عه‌باس ئیســماعیل، سەرپەرشتیاری دەروازەکە، دەڵێت: ئەوەی 
لــە بەردەســتماندایە تەنهــا نەســریەیەکە و هیچ بــڕە پارەیەک 

خەرجنەکراوە بۆم.
پــەروردەی گەرمیان به‌پێویســتى ده‌زانێت بودجــەی تایبەت بۆ 
قوتابخانەکان  دابندرێت کە یارمەتیدەر دەبێت بۆ نۆژەنکردنەوەیان، 
بەو پێیەی ٧٠ قوتابخانەی سنورەکە نۆژەنکردنەوەیان گه‌ره‌كه‌.

سەرپەرشــتیاری ئیدارەی گەرمیان، جەلال شێخ نوری، وەکخۆی 
وتــی: هاوڕایــە کــە دەســەڵاتی بەڕێوبەرایه‌تیەکانــی: کارەبــا، 

شارەوانی و تەندروستی زیاتر بکرێت.
وەزیــران  ئەنجومەنــی  کۆبونــەوەی  لــە  ئەوەمــان  دەشــڵێت: 

خستوەتەڕو. 

33. دەسەڵاتی یاسایی. دەسەڵاتی یاسایی

بەڕێوبەری گشــتی وەبەرهێنانی گەرمیان دەڵێت: بەشــێکی زۆری 
دەســەڵاتەکەمان پێــدراوە، تەندروســتی گەرمیانیــش دەڵێــت: 

دادگاکان کێشەکانمان بە رێگایەکی دیکەدا دەبەن.
»هەمو دەســەڵاتەکانمان پێدراوە، بەڵام بەشــێوەیەکی سنوردار، 
دەستەی وەبەرهێنان دەسەڵاتی بەشێوەیەکی گشتی بۆ پڕۆژەکان 
پێــدراوە هەمو رێکارەکان تەواو دەکەین، رەزامەندیشــی لەســەر 
دەدەیــن، تەنها وەک وردبینیکردنێــک دەیگەڕێنینەوە بۆ وەزارەت 
و پاشــان خۆمان فەرمانی لەسەر دەردەکەین«. هونه‌ر مه‌حمود، 

به‌ڕێوبه‌رى گشتى وه‌به‌رهێنانى گه‌رمیان وای وت.
هــاوکات به‌ڕێوبــه‌رى کشــتوکاڵی گەرمیانیــش دەڵێــت: چەنــد 
دەسەڵاتێکمان لە ماوەی پێشوتردا بۆ گەڕاوەتەوە، لەوانە: تواناى 
تەرخانکردنــی روبــه‌رى ١٠ دۆنم زەوی بۆ پڕۆژەی کشــتوکاڵی و 

ئاژه‌ڵداریی کە پێشوتر لای وەزارەت بوە.
گرفتی دەســەڵاتی یاسایی بە وتەی بەڕێوبەری گشتى تەندروستی 

گەرمیان، كێشه‌ى له‌گه‌ڵ دادگاش دا بۆ دروست كردون.
د. ســیروان محه‌مه‌د، وتى: »کێشــەمان لەگــەڵ دادگاکان هەیە، 
بابه‌تەکانمــان بە رێگەیەکی دیکەدا دەبرێت. هه‌روه‌ك تەداخولاتی 
زۆری دامودەزگاکانــی دیکــە وایکــردوە نەتوانین تەندروســتی بە 

باشی بەڕێوە ببەین«.
باسی له‌وه‌شكرد: »لە کاتێکدا چەندین سەنتەری لێزەر و شوێنی 
نایاسایی هەن دەمانەوێت دابخرێن، بەڵام لایەنی پەیوەندیدار نایەتە 
پێشــەوە بۆداخستنیان، چونکە ئێمەش دەسەڵاتی تەواوتیمان پێ 

نەدراوە«.

بەوتەی بەڕێوبەری ناحیەی سەرقەڵا، دەسەڵاتەکانیان بەرەو نەمان 
دەڕوات. سەرۆکی شارەوانی رزگاریش دەڵێت: سەرەتا دەست برا 

بۆ دەسەڵاتی دارایی پاشانیش دەسەڵاتی کارگێڕی.
یاسای ژمارە ٣ـى ساڵی ٢٠٠٩ـى پارێزگاکانی هەرێمی کوردستان، 

ئەرک و دەسەڵاتی یەکە کارگێڕیەکانی تێدا دیاریکراوە.
بەگشــتی دەســەڵاتە کارگێڕیــەکان زیاتــر بەســەر فەرمانبەراندا 
جێبەجــێ دەبێــت، لەوانــە: مۆڵەتپێــدان، نه‌هاتــن »غیابات«، 

پاداشت کردن و لێپێچێنەوە.
ئەرسەلان ئەحمەد، سەرۆکی شارەوانی ناحیەی رزگاری له‌ كه‌لار، 
دەڵێــت: ئه‌گەرچــی ســەرۆکایەتی دەبێت دەســەڵاتی زیاتر بێت، 

بەڵام پێمان نەدراوە.
وەکخۆیشــی جەختــی لێدەکاتــەوە، لــە دوای ســاڵی ٢٠١٤ـــه‌وه‌ 
دەسەڵاتی داراییان کەمکرایەوە، ئێستا دەست براوە بۆ دەسەڵاتی 

کارگێڕیشیان.
ئەو ســەرۆکی شارەوانیە دەشــڵێت: پێشوتر دەسەڵاتی لە جیاتی 
دانانمان هەبو ئه‌گه‌ر کەســێک وازی لەکارەکەی بهێنایه‌ كه‌سێكى 
ترمان بە گرێبەست دەخستە شوێنی لە هەمان رۆژدا، بەڵام ئێستا 
ئەو دەســەڵاتەمان لێ وەرگیراوه‌ته‌وە و دراوەتە بەڕێوبەری گشتی 

و پاشانیش وەزارەتی شارەوانی و دواتر وه‌زاره‌تى دارایی .
بەوتــەی خودى به‌رپرســان، حکومەت نەک گرفتی بۆ چارەســەر 

نه‌کــردون، بەڵكو کێشــەکانیانی گەورەتر کــردوە، بەوپێیەی ئەو 
مامەڵەیــەی كــه‌ دەبێت لە ٦ مانگ بکرێــت، وەزارەت بە ٨ مانگ 

دەیکات، بەمەش زۆرجار میلاکیان ده‌فەوتێت.
تەهــا ئیبراهیم، بەرێوبەری ناحیەی ســەرقەڵا لــه‌ كفری، دەڵێت: 
بەپێی یاســا دەســەڵاتمان پێدراوە، بەڵام پــەرش و بڵاوی هەیە، 
بە جۆرێک یاســاکە هی ســەردەمی بەعســە و کاری پێدەکرێت و 
گۆڕانــکاری تێدانەکراوە، وه‌ک بەڕێوبەری ناحیەیش دەســه‌ڵاتمان 

بەرەوە نەمان دەڕوات.
»خــودی دەســەڵاتی کارگێریمــان بەجۆرێــک کەمکراوەتەوە، كه‌ 
پێشوتر ١٥ رۆژ مۆڵەتمان بەفەرمانبەر دەدا، ئێستا کراوەتەوە ١٠ 
رۆژ، ئەمە جگە لە نەمانی ده‌ســه‌ڵاته‌كانى: ئیفاد، پاداشت کردن، 
ســوپاس و پێزانین«. واحید یوســف، سەرۆکی شاروانی ناحیەی 

باوەنورى سه‌ر به‌ كه‌لار وای وت.
هه‌ندێك له‌ ده‌ســه‌ڵاته‌ یاســاییه‌كان كه‌ پێشتر هه‌بون، ئێستا كه‌م 

كراونه‌ته‌وه‌.
شه‌هاب ئه‌حمه‌د، قایمقامی قەزای کەلار، وتى: دەسەڵاتی ئێمەش 
پێشــوتر زیاتــر بو کە دەســەڵاتی قازی بو کــە ده‌مانتوانى له‌به‌ر 
ســه‌رپێچی خەڵک تەوقیف بکه‌ین، بەڵام ئێستا راگیراوە و دەبێت 

ئەو بڕیارە دادوه‌ر بیدات.

سێیەم: جۆره‌كانی دەسەڵات له‌ یەکە کارگێڕییەکان

11. دەسەڵاتی کارگێڕی. دەسەڵاتی کارگێڕی

ســەرۆکی شارەوانی ناحیەی باوەنور دەڵێت داهاتی خۆمان بەشی 
پێویســتمان پێنادرێت، شــارەوانی رزگاریش دەڵێت: دەســەڵاتی 

دارایم سفرە.
ئەرســەلان ئەحمــەد، لەبــارەی دەســەڵاتە داراییەکانیانەوە وەک 
سەرۆکی شارەوانی رزگارى، ده‌ڵێت: »ئه‌گەرچی 15%ـى داهاتمان 

لەبەردەستە، بەڵام دەسەڵاتی دارایم له‌ ئاستى دا سفرە«.
زیاتری لەوبارەیەوە خســتەڕو »پێشوتر دەمانتوانی ئیفاد بکەین، 
بەڵام ئێســتا ناتوانین، نەســریەی بەردەستیشمان لە ٥ ملیۆنەوە 
کەمکراوەتەوە بۆ ١ ملیۆن، ئەوەش بەتەنها بەشی گاز دەکات«.

دەشــڵێت: کاتێــک ماتۆڕێكى بیر “غطاس” دەســوتێت، پارەمان 

لەبەردەســت نیە بیکڕین و نوســراو بۆ وەزارەت دەکەین كه‌ ٪ ٩٠ 
وەزارەت رەزامەندی نادات.

»ناکرێت ســەرۆکی شــارەوانیەک بیت و توانای کڕینی ئامێرێکت 
نەبێت، چۆن دەکرێت بە خەرجکردنی ١٠٠ هەزار دینار لاەزامەندی 
ئەنجومەنــی وەزیران و وەزارەت و وەزیــری داراییش وەرگرم؟«. 

واحید یوسف، سەرۆکی شارەوانی باوەنور وای وت.
ئه‌م دۆخه‌ به‌ نیسبه‌ت قه‌زاكانیشه‌وه‌ راسته‌.

شــه‌هاب ئه‌حمه‌د، قایمقامی قەزای کەلار، دەڵێت: دەسەڵاتەکانی 
ئێمەش کەمکراوەتەوە.

22. دەسەڵاتی دارایی. دەسەڵاتی دارایی

بەرێوبــەری ناحیــەکان بەدەر لــە گازندەکردن لــە کەمکردنەوەی 
دەســەڵاتی یاســاییان، جەخت لە زیادبونی زیادەڕەوی دەکەنەوە، 
بەڕێوبــەرى ناحیه‌یه‌كیش دەڵێت: دەســەڵات دراوەتــە داگاکان و 

دەرەنجامی هیچ کارێکمان نەبینی.
بەشــێکی زۆری بەڕێوبەری ناحیەکان دەڵێن: دەســەڵاتی یاسایی 
گرفتــی زۆری  دروســتکردوە، لەوانــە: کۆکــن لە ســەر زیادبونی 
زیــادەڕەوی، دەستبەســەرا گرتنــی موڵکــی گشــتی و دیــاردەی 

راوکردن.
جەمــال ســاڵح، بەڕێوبــەری ناحیــەی رزگاری، دەڵێــت: ئــەو 
دەسەڵاتەمان لێوەرگیراوەتەوە و ناتوانین کەسێک بۆ ماوەی تەنها 
١٠ خولەکیش رابگرین، لە کاتێکدا لە پێش چاومان دا زیادەڕەوی 

دەکرێت.

دەشــڵێت: بــۆ بابەتی لــەو شــێوەیه‌ دادگا ئــاگادار دەکەینەوە، 
بەڵام بەڕاســتی ئەوە  کاتێکی زۆر دەخایەنێت، تاوەکو ئێســتاش 
نه‌مانبینی کە دادگا بینایەکی زیادەڕەوی بڕوخێنی یان ســیاجێک 

لابدات.
ژیلــوان عادل، بەڕێوبەری ناحیەی شــێخ تەویــل له‌ كه‌لار، عه‌زیز 
محه‌مه‌د، به‌ڕێوبه‌رى ناحیه‌ى ئاوه‌سپی له‌ كفری، هەمان بابەت بە 

هۆکار دەزانن بۆ زیادبونی زیادەڕەوی.
هاوكات شــەهاب ئەحمەد، قایمقامی قــه‌زاى كه‌لار دەڵێت: رۆتین 
دروست بوە، بەڵام ئاگاداری ئەوە نین زیادەڕەوی زیادی کردبێت.
سەرپەرشتیاری ئیدارەی گەرمیانیش جەخت لەودەکاتەوە كه‌ ئەوه‌ 
دەسەڵاتی دادوەرە و بەپێی دەستور تەنها ئەو بۆی هەیە هاوڵاتی 

رابگرێت.

٣٣. دەسەڵاتی یاسایی. دەسەڵاتی یاسایی

بەشــێکی بەڕێوبــەرە گشــتیەکان رازی نیــن لــەو دەســەڵاتانەی 
پێیاندراوە، بەتایبەت بەڕێوبەری ناحیەکان، بەڵام بەشــێکی دیکە 

داوای فراوانتربونی دەسەڵاتەکانیان دەکەن.
بەڕێوبەرانی تەندروســتی و شاره‌وانى گەرمیان، بەهیچ جۆرێک بە 
دەســەڵاتەکانیان رازی نیــن کە پێیــان دراوە، هاوکات بەڕێوبەری 
گشتی کشتوکاڵی گەرمیان و  پەروەردە و وەبەرهێنان، خوازیارن 

دەسەڵاتی زیاتریان بۆ شۆڕ بکرێتەوە.

بەڕێوبەری ناحیەی رزگاری و ســەرۆکی شارەوانیەکەی، سەرۆکی 
شــارەوانی باوەنــور، بەرێوبەری ناحیەی شــێخ تەویل، رازی نین 

بەتێكرایی ئەو دەسەڵاتانەی پێیان دراوە.
لەگەڵ ئەمەشــدا هەریەکە  له‌ سەرپەرشــتیاری ئیدارەی گەرمیان 
قایمقامــی قــەزای کــەلار، زیاتربونی دەســەڵاتەکان و لامەرکەزی 

زیاتر، پەسەند دەکەن.
 

44. تێبینی به‌ڕێوبه‌رانى حكومى لە بارەی دەسەڵاتەکانیانە. تێبینی به‌ڕێوبه‌رانى حكومى لە بارەی دەسەڵاتەکانیانە

کشتوکاڵی گەرمیان دەڵێت: رێکنەخســتنەوەی بەڕێوبەرایەتیمان 
لەگــەڵ ئــەو دامودەزگایانــەی هــەن، گرفتی بۆ دروســتکردوین، 
تەندروســتی گەرمیانیــش دەڵێت: ‌هێشــتا حکومــەت نەیتوانیوە 

هەیکەلیەت رێکبخاتەوە.  
شــادیە حســێن، بەڕێوبەری گشــتی کشــتوکاڵی گەرمیان، وتى: 
بەڕێوبەرایەتیەکانــی: ڤێتەرنــەری، ئــاوی ژێــرزەوی، ئاودێــری، 
دارســتان و پــاوان و گرفتــی بەنــداوەکان، لــە بەرێوبەرایەتــی 
ئێمــە نین، بــه‌ڵام هەمو رێکارێکیــان دێتەوە لای ئێمــە، بەنمونە 
کێشــەی زەوی پــاوان )مەرعا( بۆ دارســتان و پاوانــی گەرمیان 
گرفتێكی ســەرەکیە، له‌کاتێكدا سەرجەم نوســراوەکان لە رێگەی 
بەڕێوبەرایه‌تــی کشــتوکاڵی گەرمیان دەکرێت، بــەڵام دەبێت ئەو 

بەڕێوبەرایەتیە نوسراوەکەی بنێردرێتە وەزارەت کە ئەمە دەکرێت 
خۆمان ئەوە بکەین.

دەشــڵێت: ئەمە تێکەڵاویی و ناڕێکی دروســتکردوە، پێویستی بە 
رێکخستنەوەی زیاترە.

هاوكات بەرێوبەری گشــتى تەندروســتی گەرمیان دەڵێت: یەکێک 
لــە گرفتــەکان دیاریی نەکــردن و رێکخســتەوەی هەیکەلیەتە کە 

تێکەڵاوبونی دەسەڵاتەکانی لێکەوتوه‌تەوە.
د. ســیروان محه‌مــه‌د، وتــی: مامەڵــەی ســەنتەرە تایبه‌تەکان و 
نەخۆشــخانەکان کە پێویستە دەسەڵاتیان لەلای ئێمە بێت، بەڵام 
مۆڵەتیــان لای ئێمــە نیــە، دەبێت لــە وەزارەتــی تایبەتمەندەوە 

بڕیاریان لەسەر بدرێت.

هاوڵاتیــەک دەڵێت بۆ راییکردنــی مامەڵەکانم ناچار چەند جارێک 
نوســراوم بــۆ خــودی ئەنجومەنــی وەزیــران بــردوە، بەرێوبەرە 

گشتیەکانیش جەخت لەسەر زیادبونی رۆتینات دەکەنەوە.
به‌ڕێوبه‌رى گشتى تەندروســتی گەرمیان باس لەوەدەکات بەتەنها 
مامه‌ڵه‌ى کڕینی ئامێرێکی سیتی سکان، ماوەی ٣ ساڵی خایاندوە.
جەختــی لەوەشــکردەوە کە  مــاوەی ٧ مانگە نوســراو کراوە بۆ 
وەزارەت به‌مه‌به‌ســتى خەرجکردنی پارەی کرێکارانی پاکكەرەوە، 

بەڵام ‌هێشتا وەڵامی نەهاتوه‌تەوە.
وەکخۆیشــی دەڵێــت: بەگشــتی رۆتینات زۆرتر بــو، به‌تایبه‌ت لە 

بوارى دارایی.
هاوڵاتیه‌ك باس له‌وه‌ده‌كات زۆرجار له‌ داموده‌زگاكانى سنوره‌كه‌وه‌ 
ده‌نێردرێنه‌ هه‌ولێــر بۆ جێبه‌جێكردنى مامه‌ڵه‌كانیان، ئه‌مه‌ش به‌و 
هۆیــه‌ى داموده‌زگاكانــى ئێره‌ ده‌ڵێن ده‌ســه‌ڵاتیان نیــه‌ بڕیار له‌و 

بابه‌تانه‌ بده‌ن.
دلێرهیدایەت، کاسبكار لە قەزای کەلار و دانیشتوی ئه‌و گه‌ڕه‌كه‌یه‌ 
كه‌ به‌ »لیوا رەشــەکه‌« ناســراوه‌، باسی له‌وه‌كرد بۆ چاره‌سه‌رى 
كێشــه‌ى ئــه‌و گه‌ڕه‌كه‌یــان ناردویانــن بــۆ وه‌زاره‌ت لــه‌ هه‌ولێر و 
له‌وێشــه‌وه‌ بــۆ ئه‌نجومه‌نــى وه‌زیــران، له‌كاتێكــدا به‌وته‌ى خۆی، 
بەڕێوبــەری گشــتی شــارەوانیەکانی گەرمیان پێــی وتون خۆیان 

دەیانتوانی كێشەکە چارەسەر بكه‌ن.
هاوڵاتیه‌كى دیكه‌ به‌ناوى حسێن ساڵح، له‌ گوندی سه‌یده‌ى سه‌ر به‌ 
ناحیه‌ى سه‌رقه‌ڵا كه‌ پێشــەی ئاژەڵدارییە، بەهۆی وشکەساڵیەوە 
پێویســتی بەلێدانی بیر هەبوە، كه‌چى به‌هۆی نه‌بونى ده‌ســه‌ڵاتى 
بڕیاردان، ره‌زامه‌ندی پێنه‌دراوه‌ و ئه‌ویش ناچار ئاژه‌ڵه‌كانى بردوه‌ 

بۆ گوندی دیكه‌.
به‌ڕێوبه‌رى گشــتى كشــتوكاڵی گه‌رمیان، له‌باره‌ى ئه‌م حاڵەته‌وه‌ 
وتــى: هەمــو کارەکان بــۆ لێدانی بیــر لە کەشــفکردن و رێکاری 

دیكــه‌وه‌ دەبێــت خۆمــان ئەنجامــی بدەین، کەچــی دواتر دەبێت 
لــە رێگای ئێمــەوە نەبێت و ئــاوی ژێرزەوی گەرمیــان مامەڵەکە 

بگەڕێنێتەوە بۆ وەزارەتی شارەوانی.
وەبەرهێنانی گەرمیان گەرچی بەشێکی زۆری دەسەڵاتەکانیان لای 
خۆیانە، بەڵام دەڵێت رۆتینات و دەسەڵاتی دیاریکراوی دەزگاکانی 
دیکە، کاریگەری لەســەر کاری ئێمە هەبوە، بوە بە هۆکاریش بۆ 

دواکەوتنی.
هــاوکات جێگــری سەرپەرشــتیاری ئیــدارەی گەرمیــان، رامیــار 
عه‌بدولڕەحمان، دەڵێت: رۆتینات زیادی کردوە، هەندێک نوســراو 
هەن هیچ پەیوەندیه‌کیان بە وەزارەتی ناوخۆوە نیە، کەچی دەبێت 

بگەڕێندرێتەوە بۆ ئەوان و پاشان بۆ وەزارەتەکانى تر.
ئەکرەم ساڵح، ئه‌گەرچی بەپێی ئەوەی شارەوانی کەلار پلە نایەبە، 

بەڵام پێیوایه‌ هێشتا ده‌سه‌ڵاتى ته‌واوه‌تیان نییه‌.
وتى: ئه‌گەر دەســەڵاتی پێویســتمان هەبوایە، خۆمان دەمانتوانی 
زوتر کارەکانمان رایی بکەین، بەنمونە بۆ دروستکردنی شەقامێک 
ئێســتا دەبێــت بگەڕێینــەوە قایمقامیه‌ت، لەکاتێکــدا لای خۆمان 
دەتوانین رێکاری پێویستی بۆ بگرینەبەر، ئەمەش تەنها زیادکردنی 

رۆتینە.
»بــۆ نۆژەنکردنــەوەی خانویــەک، تەنهــا لە نێــو دامەزراوەکانی 
ســنورەکە ســێ جار کەشــف ئەنجامبدرێت، ئەم مامەڵەیە خۆی 
٢ رۆژی پێویســتە، بەڵام بە ٣ مانگ تەواو دەکرێت«. ســەرۆکی 

شارەوانی باوەنور وای وت.
به‌ڕێوبــه‌رى ناحیه‌ى شــێخ ته‌ویل، باس لــه‌وه‌ده‌كات ئه‌م نه‌بونى 
ده‌ســه‌ڵاته‌ به‌ پله‌ى یه‌كه‌م هاوڵاتى ماندو و بێزار ده‌كات، ده‌ڵێت: 
»ئه‌گــەر کەســێک مۆڵەتی پرۆژەیەکی کشــتوکاڵی بوێت، ده‌بێت 

بچێتە وەزارەت و چەندین مانگی پێدەچێت«.

22. زۆربونی رۆتین. زۆربونی رۆتین

چوارەم: لێكه‌وته‌كانى نه‌بونى ده‌سه‌ڵات له‌ ده‌زگا خۆجێییه‌كان
11. تێکەڵبونی کاروباری بەڕێوبەرایەتیەکان. تێکەڵبونی کاروباری بەڕێوبەرایەتیەکان

بەگشتی رۆتینات زۆرتر بو، به‌تایبه‌ت لە بوارى دارایی
«

»

به‌ وته‌ى به‌ڕێوبه‌رێكى گشتى، نه‌بون یان سنورداریی ده‌سه‌ڵاته‌كان، 
وایكردوه‌ گومان و قه‌له‌قی دروست ببێت.

بــه‌رزان كه‌ریــم، به‌ڕێوبــه‌رى گشــتى شــاره‌وانیه‌كانى گه‌رمیــان، 
لەوانــەش  خۆجێییــه‌كان  ده‌زگا  دەســەڵاتی  بەرتەســکردنەوەی 

دەسەڵاتی دارایی، بۆ بێ متمانەیی حکومەت دەگەڕێنێتەوە.
وتى: ئه‌مە وایکردوە حکومەت گومان لە ســەرۆکی شــارەوانیەک 

بکات کە چی و چۆن پارەی خەرجکردوە.

33. دروستبونى بێمتمانه‌یی. دروستبونى بێمتمانه‌یی

به‌ڕێوبه‌رانــى ده‌زگا حكومیــه‌كان بــاس له‌وه‌ده‌كه‌ن ســنورداریی 
ده‌سه‌ڵاته‌كانیان كاریگه‌ریی له‌سه‌ر كوالێتى خزمه‌تگوزارییه‌كانیان 

بوه‌ و خراپی كردوه‌.
عەزیــز محەمەد، بەڕێوبەری ناحیەی ئاوەســپی له‌ كفری، دەڵێت: 
لەهــەردولای کەمکردنــەوەی دەســەڵاتەکانمان کاریگــەری خراپی 
لەسەر دامەزراوە وخەڵکیش هەیە، بەنمونە ناتوانین نە فەرمانبەر 
و نەپێداویســتیش دابیــن بکەین، بۆ هاوڵاتیانیــش چەندین پڕۆژە 

راگیراون.
سەرۆکی شارەوانی باوه‌نور، هاوڕای ئەو بەڕێوبەرەی ناحیه‌یە.

واحید یوســف، دەڵێت: ئێمە چیتر ناتوانین هیج خزمەتگوزاریەک 
ئەنجامبدەیــن، تەنهــا کرێکارەکانمان بەدەســتەوە مــاوە، بەهۆی 

درەنگ خەرجکردنی موچەکانیان ئەوانیش هەڕەشەی دەست لەکار 
هەڵگرتن دەکەن.

ئه‌م مه‌ركه‌زیه‌ته‌ له‌ ده‌سه‌ڵات، زانكۆ و كۆلێژه‌كانیشی گرتوه‌ته‌وه‌.
راگری کۆلێــژی تەکنیکی کەلار، دەڵێت: ئه‌گەرچی خۆمان داهات 
کۆدەکەینەوە، بەڵام ناتوانین بێ رەزامەندی ســەرۆکایەتی زانکۆی 
پۆلیتەکنیکی ســلێمانى هیچ بڕە پارەیەک خەرج بکەین، ته‌نانه‌ت 
ئەگەر لەبەردەستیشــمان هەبێت، ئەوەش لەکاتێکدایە ســەرەتای 
ئەمساڵ بەهۆی دواکەوتنی شایستە داراییەکانیانه‌وه‌، مامۆستایانی 
خوێندنى ئێواران لە کۆلێژەکە دەوامیان راگرت و رێگری لەخودی 

مامۆستایانی بەیانیانیش کرا بڕۆنەوە نێو کۆلێژ.

44. خراپبونى خزمه‌تگوزارییه‌كان. خراپبونى خزمه‌تگوزارییه‌كان

پســپۆڕێكى زانسته‌ سیاســیه‌كان ئاماژه‌ به‌وه‌ده‌كات مه‌ركه‌زیه‌ت 
واده‌كات گه‌نده‌ڵی زیاتر بێت.

ئاریان رەئوف، پســپۆڕی زانســتە سیاســیەکان و مامۆســتا لە 
زانکۆی گەرمیان، ده‌ڵێت: دامەزراوەکانی ســەرەوە متمانەیان بە 
ئیــدارە خۆجێیەکان نیە، پێیانوایە ئه‌گەردەســەڵاتیان پێبدرێت 
پەرشــوبڵاویی دروســت دەبێ، ئەمەش بەتــەواوی پێچەوانەیە، 
چونكه‌ گەندەڵی بە گەڕاندنەوەی دەســەڵاتەکان بۆ ناوه‌ند زیاتر 

دەبێت.
ئەوپسپۆڕەی بوارەی زانستە سیاسیەکان ئاماژه‌ به‌وه‌ده‌كات بونى 
مه‌ركه‌زیه‌ت واده‌كات له‌ پاڵ گه‌نده‌ڵی دا، نادادپه‌روه‌رییش دروست 
ببێــت، له‌وباره‌شــه‌وه‌ نمونه‌ى ئه‌وه‌ دێنێتــه‌وه‌ »جێبەجێکردنی 

دەســەڵاتە پێدراوەکان بۆ هەولێــر و دهۆک زیاتر فەراهەم کراوە 
و دەســتکراوە ترن لــە روی خزمەتگوزاریشــەوە، بەڵام بۆ ئێرە 
)زۆنى ســه‌وز( گروپی جیاوازی خاوەن بەرژەوەندی هەن گرفت 

بون لەپێش ئەو بابەتەدا«.
پێیشیوایه‌ پاشەکشــەیەکی به‌رچاو له‌ مه‌سه‌له‌ى شۆڕكردنه‌وه‌ى 
ده‌ســه‌ڵاته‌كان دا به‌دیــی هاتــوه‌ »رۆژ بــە رۆژ دۆخه‌كه‌ خراپتر 
دەبێــت، پێشــوتر تاوه‌کــو ســاڵانی پێــش 2014 ئەنجومەنــی 
پارێــزگاكان هه‌بون كه‌ بەهێــز بون لەهەبونی دەســەڵاتەکانیان 

بەشێوەیەکی لامەرکەزی، ئێستا بەتەواوی پەکی کەوتوە.«
دەشڵێت: ئێستا رێنماییەکان بۆ له‌چوارچێوەدان وسنوردارکردنی 

دەسەڵاتی بەڕێوبەرەکانە.

55. زیادبونى گه‌نده‌ڵی. زیادبونى گه‌نده‌ڵی

پســپۆڕێکی بواری کارگێڕیــی پێوایە دەکرا لەبــری گەڕاندنەوەی 
دەســەڵاتەکان، حکومەت دەســەڵاتی زیاتری شــۆڕبکردایەتەوە و 

چاودێری بکردایە، چونکە ئه‌وه‌ى ئێستا به‌ زیانى هاوڵاتیانه‌.
د.چیا حه‌ســه‌ن، پســپۆڕی بواری کارگێڕی، دەڵێت: مه‌ركه‌زیه‌ت 
چەندیــن گرفتــی هەیە بــۆ هاوڵاتــی بەتایبەت، چونكــه‌ هاوڵاتی 
بــە زۆری روبــەڕوی رۆتیــن دەبێتــەوە و بۆ هه‌مــو كارێك دەبێت 

بگەڕێتەوە بۆهەولێر کە رەنگە بۆ شتێکی زۆر ئاساییش بێت.
ده‌شــڵێت: ئەم سیســتەمەی لە پارێزگایەکــی وەک هەولێر پیادە 
دەکرێــت نابێــت وەک گەرمیــان بێت و دەبێت ئەم ســنورە زیاتر 

بەرەو لامەرکەزیەت بڕوات.
ئه‌وه‌ش رونده‌كاته‌وه‌: »دەکرا لەبری گەڕاندنەوەی دەســەڵاتەکان، 
حکومــەت پێدانــى ده‌ســه‌ڵاتى زیاتــر بكردایه‌ له‌گــه‌ڵ چاودێریی 

کردنی«.
پێشــنیازیش ده‌كات چاكســازی له‌م بــواره‌دا بكرێت و له‌ قۆناغی 
یه‌كه‌میــدا ده‌توانرێــت هاوســه‌نگى له‌نێوان هه‌ردو سیســته‌مه‌كه‌ 
بهێنرێتــه‌ كایــه‌وه‌ »دەکرێت هــەردو سیســتەمەکە لامەرکەزی و 

مەرکەزی پێکەوە بە شێوەیەکی رێژەیی دیاری بکرێن«.

66. زیانمه‌ندبونى هاوڵاتیان. زیانمه‌ندبونى هاوڵاتیان



 بـــه‌ روكار و رێكاره‌كانـــدا دیـــاره‌ كه‌ ده‌ســـه‌ڵات لـــه‌ هه‌رێمى كوردســـتاندا ئه‌گـــه‌ر مه‌ركه‌زیی نه‌بێـــت، ئه‌وا له‌ 
باشـــترین حاڵه‌تـــدا نیمچـــه‌ مه‌ركه‌زییه‌، ئه‌مـــه‌ش لـــه‌ روى بونیـــادی فه‌رمانڕه‌وایه‌تییه‌وه‌ دژه‌ به‌و پێناســـه‌یه‌ى 
كـــه‌ دراوه‌ بـــه‌ رژێمـــى فه‌رمانڕه‌وایـــی هه‌رێمـــى كوردســـتان بـــه‌وه‌ى گوایـــا دیموكراســـی فیدراڵیـــه‌، چونكه‌ 
هه‌مـــو سیســـته‌مێكى دیموكراســـی فیدراڵـــی پێویســـته‌ له‌هه‌ناویشـــیدا هه‌ڵگـــرى لامه‌ركه‌زیه‌ت و دابه‌شـــكردنى 

ده‌ســـه‌ڵات بێت به‌ســـه‌ر ناوچـــه‌ و یه‌كه‌ كارگێڕییـــه‌كان دا.

 ده‌ســـه‌ڵاتى به‌ڕێوبه‌رایه‌نـــى حكومـــی لـــه‌ گه‌رمیان، له‌ ئاســـته‌ جۆراوجۆره‌كانـــى: )كارگێڕی، یاســـایی، دارایی 
و هونه‌ریی(دایـــه‌، بـــه‌ڵام هـــه‌ر بـــواره‌ جیـــاوازى هه‌یـــه‌ له‌وانى تـــر، هه‌روه‌ك بـــڕ و راده‌ى ده‌ســـه‌ڵاته‌كه‌ش له‌ 

ده‌زگایه‌كـــه‌وه‌ بـــۆ یه‌كێكى تـــر جیاوازه‌.

 به‌ڕێوبه‌رانـــى حكومـــى لـــه‌ ســـنورى ئیـــداره‌ى گه‌رمیان لـــه‌ به‌رزترین ده‌ســـه‌ڵاته‌وه‌ بـــۆ خوارترینیـــان، كۆكن 
ســـنورداره‌. ده‌سه‌ڵاتیان  ئه‌وه‌ى  له‌ســـه‌ر 

 به‌ڕێوبه‌رانـــى حكومـــى بـــاس له‌وه‌ده‌كـــه‌ن ده‌ســـه‌ڵاته‌كانیان پله‌ به‌ پلـــه‌ كه‌مكراوه‌تـــه‌وه‌، له‌كاتێكدا ســـه‌ره‌تا 
زۆرتـــر لـــه‌ بـــوارى دارایـــی دا ده‌ســـه‌ڵاتیان لێوه‌رگیراوه‌تـــه‌وه‌، ئێســـتا سه‌ریكێشـــاوه‌ بـــۆ بواره‌كانـــى تر، له‌ 

نمونـــه‌ى ده‌ســـه‌ڵاتى كارگێڕیی.

 به‌وتـــه‌ى به‌ڕێوبه‌رانـــى حكومـــى، ئـــه‌م ســـنوردارییه‌ له‌ ده‌ســـه‌ڵات، لێكه‌وته‌ و كێشـــه‌ى زۆری هه‌بـــوه‌، بوه‌ته‌ 
هـــۆی زیادكردنـــى رۆتینات و خاوه‌خاویـــی لـــه‌ جێبه‌جێكردنى ئـــه‌رك و كار و خراپبونـــى خزمه‌تگوزارییه‌كان و 

نه‌مانـــى متمانـــه‌ له‌نێـــوان ســـێكته‌ره‌ حكومییـــه‌كان و تێكه‌ڵبونى ده‌ســـه‌ڵاته‌كانیش.

یه‌كه‌م: ده‌ره‌نجامیه‌كه‌م: ده‌ره‌نجام

به‌شى دوه‌م: ده‌ره‌نجام و راسپارده‌كان

.

.

.

.

.

 هاوڵاتیـــان به‌شـــێوه‌یه‌كى راســـته‌وخۆ له‌م دۆخـــه‌ زیانمه‌ند بـــون، به‌وهۆیـــه‌ى ناوه‌ندێتى لـــه‌ فه‌رمانڕه‌وایه‌تیی 
دا رۆتیـــن زیاد ده‌كات، به‌مهۆیه‌شـــه‌وه‌ ئـــه‌وان زیاتر زیانمه‌نـــدن و مامه‌ڵه‌كانیان كاتـــى زۆر پێده‌چێت.

.
 شـــاره‌زایه‌كى زانســـتى سیاســـی ئاماژه‌ بـــه‌وه‌ده‌كات كه‌ ئـــه‌م دۆخه‌ رێـــژه‌ و راده‌ى گه‌نده‌ڵیـــش زیاتر ده‌كات 

نـــه‌ك به‌پێچه‌وانـــه‌وه‌ كه‌مـــی بكات.
.



8

دوه‌م: راسپارده‌كاندوه‌م: راسپارده‌كان

1. ئه‌گـــه‌ر بڕیـــار بێـــت هه‌رێمى كوردســـتان یه‌كه‌یه‌كـــى فیدراڵی دیموكراســـی بێـــت، ئه‌وا ده‌بێـــت به‌شـــێوه‌یه‌كى خۆكرد 
سیســـته‌مى كارگێڕیه‌كـــه‌ی لامه‌ركه‌زیـــی بێـــت، كه‌چـــى ئه‌مه‌ لـــه‌ سیســـته‌مى هه‌رێمى كوردســـتان ره‌نگـــی نه‌داوه‌ته‌وه‌.

ئـــه‌وه‌ى گرنگـــه‌ حكومه‌تـــى هه‌رێـــم تێبینـــی بـــكات و گرنگـــی پێبـــدات، ئەوەیـــە كـــه‌ هیـــچ پێشـــكه‌وتنێكی ئه‌وتـــۆ و 
فه‌رمانڕه‌وایه‌تیه‌كـــى دادپـــه‌روه‌ر و ســـه‌ركه‌وتو به‌دیـــی نایـــه‌ت، هه‌تـــا ده‌ســـه‌ڵاته‌كان بـــه‌ لامه‌ركه‌زیـــی نه‌كرێـــن و شـــۆڕ 

نه‌كرێنـــه‌وه‌ به‌ســـه‌ر ناوچـــه‌ و پارێـــزگا و یه‌كـــه‌ ئیدارییه‌كانـــه‌وه‌.
له‌مـــڕوه‌وه‌ هانـــى حكومه‌تـــى هه‌رێـــم ده‌ده‌یـــن كه‌ بـــره‌وى زیاتر به‌م بـــواره‌ بدات و بـــه‌ فیعلی بـــه‌و ئاراســـته‌یه‌دا هه‌نگاو 
بنێـــت، هـــه‌روه‌ك پارله‌مانـــى كوردســـتانیش پێویســـته‌ یاســـای تایبه‌تمه‌نـــد ده‌ربچوێنێـــت بۆ ئـــه‌م مه‌به‌ســـته‌ و چاودێری 

حكومه‌تیـــش بێـــت لـــه‌ پابه‌ندبـــون بـــه‌ بنه‌ماكانـــى فه‌رمانڕه‌وایه‌تـــى لامه‌ركه‌زی.

2. به‌كاریگه‌ریـــی قه‌یرانـــى دارایـــی، زۆرینـــه‌ى ده‌ســـه‌ڵاته‌ داراییه‌كان كـــراون به‌ مه‌ركه‌زیـــی، ئه‌ویش له‌ چنگـــى وه‌زاره‌تى 
دارایـــی و ئه‌نجومه‌نـــى وه‌زیرانـــدا هێڵراونه‌تـــه‌وه‌، له‌كاتێكـــدا ئـــه‌م دو ده‌زگایـــه‌ش ناتوانـــن فریـــای هه‌مـــو داواكارى و 

به‌ده‌مه‌وه‌چونـــه‌كان بكـــه‌ون، ئه‌مـــه‌ش واده‌كات رۆتینـــات زیاتـــر بێـــت و خزمه‌تگوزارییـــه‌كان خـــراپ بن.
بۆیـــه‌ پێشـــنیاز ده‌كه‌یـــن كـــه‌ ده‌ســـه‌ڵاته‌كان بگه‌ڕێنرێنـــه‌وه‌ بـــۆ یه‌كـــه‌ و فه‌رمانگـــه‌كان خۆیان، به‌شـــێوه‌یه‌ك پێویســـت 

نـــه‌كات هه‌مو شـــتێك لـــه‌ هه‌ولێـــره‌وه‌ بڕیاری لـــێ بدرێت.

3. دیارتریـــن هـــۆكارى ئـــه‌م كۆبونه‌وه‌یـــه‌ى ده‌ســـه‌ڵاته‌ داراییـــه‌ لـــه‌ هه‌ولێـــر، په‌یوه‌ســـته‌ بـــه‌ نه‌بونـــى پرۆژه‌ یاســـای 
بودجـــه‌وه‌، چونكـــه‌ نه‌بونـــى یاســـای بودجه‌یه‌ وایكـــردوه‌ حكومه‌ت به‌وهۆیـــه‌ى به‌رچـــاوی رون نیه‌ له‌ داهـــات و خه‌رجی، 
بـــۆ گرتنـــه‌وه‌ى ئـــه‌م دو بـــواره‌ په‌نا بـــۆ مه‌ركه‌زییـــه‌ت ده‌بـــات، ئه‌مـــه‌ش ده‌رخـــه‌رى ئه‌وه‌یـــه‌ حكومه‌ت به‌شـــێوه‌یه‌كى 
نادروســـت مامه‌ڵـــه‌ى له‌گـــه‌ڵ پرســـه‌كه‌دا كـــردوه‌ و ئـــه‌م هه‌نـــگاوه‌ى كـــه‌ ناویه‌تى ئه‌گـــه‌ر لـــه‌ روى داراییـــه‌وه‌ هه‌ندێك 
كۆنترۆڵـــی بـــۆ گه‌ڕاندبێتـــه‌وه‌، ئـــه‌وا لـــه‌ روى فه‌رمانڕه‌وایه‌تـــى و پێشكه‌شـــكردنى خزمه‌تگوزارییه‌وه‌ زیانى پـــێ گه‌یاندوه‌.
بۆیـــه‌ هانـــى حكومه‌تـــى هه‌رێـــم ده‌ده‌ین كـــه‌ گرنگی تـــه‌واو به‌م بـــواره‌ بدات و چیتـــر هه‌رێم به‌بـــێ بونى یاســـای بودجه‌ 

به‌ڕێوه‌نه‌بـــات.

4. حكومـــه‌ت بـــه‌ راده‌یه‌كـــى یه‌كســـان ده‌ســـه‌ڵاتى نـــه‌داوه‌ بـــه‌ ده‌زگاكان، بۆنمونـــه‌ ده‌ســـه‌ڵاتى وه‌زاره‌تـــه‌كان زیاتره‌ له‌ 
به‌ڕێوبه‌رایه‌تیـــه‌ گشـــتیه‌كان و ئه‌وانیـــش لـــه‌ به‌ڕێوبه‌رایه‌تـــى و فه‌رمانگـــه‌كان، ته‌نانـــه‌ت له‌نێـــو وه‌زاره‌ت و به‌ڕێوبه‌رایه‌تیه‌ 
گشـــتیه‌كانیش دا ئـــه‌و جیاوازیـــه‌ هه‌یـــه‌، له‌كاتێكـــدا ئه‌مه‌ بـــۆ دۆخی یه‌كـــه‌ كارگێڕییه‌كان ناهاوســـه‌نگی دروســـت ده‌كات 

و واده‌كات ده‌ســـه‌ڵات هـــه‌ر له‌ ده‌ســـتى چینێكـــى دیارییكراوى ســـه‌ره‌وه‌دا بێت و شـــۆڕ نه‌بێته‌وه‌.
بۆیـــه‌ پێشـــنیاز ده‌كه‌یـــن حكومه‌ت به‌ شـــێوه‌یه‌كی یه‌كســـان یان دادپه‌روه‌ر ده‌ســـه‌ڵاته‌كان شـــۆڕ بكاتـــه‌وه‌ و هه‌موان لێی 

به‌هره‌مه‌ندبـــن.

5. ره‌نگـــه‌ حكومـــه‌ت پێـــی گـــران بێـــت ئـــه‌و سیســـته‌مه‌ مه‌ركه‌زیه‌تـــه‌ى كه‌ ســـاڵانێكه‌ لـــه‌ ســـه‌رى راهاتوه‌ به‌ ئاســـانى 
بگۆڕێـــت و ببێـــت بـــه‌ لامه‌ركه‌زیـــی، بـــۆ ئه‌مـــه‌ش ده‌توانرێت ســـه‌ره‌تا كار به‌ سیســـته‌مى تێكـــه‌ڵاو بكرێـــت )مه‌ركه‌زیه‌ت 

و لامه‌ركه‌زیـــه‌ت( و هه‌نـــگاو بـــه‌ هه‌نـــگاو لامه‌ركه‌زیـــه‌ت زیاتـــر بكرێت.

6. وه‌ك بـــاس ده‌كرێـــت هۆكارێكـــى ســـه‌ره‌كی بونى مه‌ركه‌زیـــه‌ت، ئه‌وه‌یه‌ كـــه‌ حكومه‌تی ناوه‌نـــد )هه‌ولێـــر( متمانه‌ى به‌ 
حكومه‌تـــه‌ خۆجێییـــه‌كان نییـــه‌ و پێیوایـــه‌ ناتوانن ســـه‌ركه‌وتو بن و به‌ باشـــی ده‌ســـه‌ڵات ببـــه‌ن به‌ڕێوه‌ یاخود ترســـی له‌ 

په‌رشـــوبڵاویی و دروســـتبونى گه‌نده‌ڵـــی و بێســـه‌روبه‌ریی فـــراوان هه‌یه‌.
بـــۆ ئه‌مـــه‌ش گرنگه‌ ئـــه‌وه‌ ره‌چاو بكرێـــت كه‌ شـــۆڕكردنه‌وه‌ى ده‌ســـه‌ڵات و چه‌ســـپاندنى لامه‌ركه‌زیه‌ت، پێویســـتی به‌ بونى 
ده‌زگاى چاودێریـــی به‌هێـــزى خۆجێـــی و مه‌ركه‌زیـــش هه‌یـــه‌، هـــه‌ر لـــه‌ ئه‌نجومه‌نى شـــار و شـــاره‌وانى و پارێـــزگا، هه‌تا 
بونـــى ده‌زگاى چاودێریـــی دارایـــی و چاودێریی ده‌ســـتپاكیی به‌هێز، له‌گه‌ڵ داواكاری گشـــتى چالاك، ئه‌مه‌ ســـه‌رباری دادگا 

و كۆمه‌ڵـــی مه‌ده‌نـــى و میدیـــای ئازاد و ســـه‌ربه‌خۆ.
بۆیـــه‌ هاوشـــانى چه‌ســـپاندنى سیســـته‌مى لامه‌ركه‌زیی، ده‌بێـــت گرنگیی بـــه‌ دروســـتكردن و به‌هێزكردنى ئـــه‌و ده‌زگایانه‌ى 

چاودێریـــی و لێپرســـینه‌وه‌ بدرێـــت و زه‌مینه‌یان بۆ خـــۆش بكرێت.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 
گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

* ئامانجى یه‌كه‌
1. بره‌ودان به‌ پرۆسه‌ى چاودێرییكردن وه‌كو بنه‌مایه‌كى گرنگ له‌ 

پیاده‌كردنى حكومه‌تی پێشكه‌وتو و دیموكراسی.
2. دروســتكردنى كۆده‌نگى له‌گه‌ڵ ده‌زگا حكومیه‌كان به‌مه‌به‌ستى 
دروســتكردنى فشــار بــۆ ئه‌نجامدانى پــرۆژه‌ى خزمه‌تگوزاریی بۆ 

ده‌ڤه‌ره‌كه‌.
3. به‌دواداچونكردن بۆ كێشــه‌و گرفته‌كان و ده‌ستنیشانكردنیان و 
ئاراسته‌كردنى بۆ لایه‌نه‌ فه‌رمیه‌كان، به‌مه‌به‌ستى چاره‌سه‌ركردنیان.
4. دروستكردنى رایه‌ڵه‌و پته‌وكردنى له‌نێوان هاوڵاتیان و حكومه‌ت 
دا، هه‌روه‌ها هێنانه‌ ئاراى لێكتێگه‌یشتنێكى باشتر له‌نێوان هه‌ردولا 

له‌روى دابینكردنى خزمه‌تگوزاریه‌كانه‌وه‌.


